
Univerzitet u Sarajevu – Pedagoški fakultet 

 

U srijedu, 21. oktobra 2026. godine, studenti i profesori Odsjeka za edukaciju i rehabilitaciju  

Univerziteta u Sarajevu – Pedagoški fakultet, prisustvovali su dvodnevnoj ''Konferenciji o naprednoj 

tehnologiji za djecu s teškoćama u razvoju i osobe s invaliditetom'' - ATAAC 2026 u Zagrebu 

odnosno jednom od značajnijih međunarodnih događaja posvećenih asistivnoj tehnologiji i 

potpomognutoj komunikaciji. 

Ovogodišnja konferencija okupila je stručnjake, naučnike, praktičare, istraživače, edukatore, 

terapeute i druge profesionalce iz različitih dijelova svijeta s ciljem razmjene znanja, iskustava i 

savremenih pristupa primjeni asistivne tehnologije u unapređenju kvaliteta života osoba s 

invaliditetom i djece s teškoćama u razvoju. Poseban značaj konferencije ogleda se u predstavljanju 

inovativnih tehnoloških rješenja koja doprinose većoj samostalnosti, pristupačnosti, uključenosti i 

aktivnom učešću osoba s invaliditetom u svakodnevnom životu sa posebnim akcentom na područje 

komunikacije. 

Pored praćenja stručnih predavanja i izlaganja, studenti su imali priliku posjetiti bogatu izložbu 

asistivne tehnologije, upoznati se s različitim uređajima i rješenjima te ih praktično isprobati. Na taj 

način mogli su steći neposredan uvid u mogućnosti primjene savremenih tehnologija u obrazovanju, 

komunikaciji i rehabilitaciji, kao i u njihov značaj za individualizaciju podrške i uklanjanje prepreka 

s kojima se osobe s invaliditetom susreću. 

Predavanja međunarodnih stručnjaka, uključujući izlagače iz Sjedinjenih Američkih Država, Velike 

Britanije, Finske, Hrvatske, Bosne i Hercegovine i drugih zemalja, studentima su pružila priliku da 

prošire postojeća znanja, upoznaju se s primjerima dobre prakse i steknu nova profesionalna iskustva. 

Učešće na ovakvim događajima predstavlja značajan doprinos obrazovanju studenata Univerziteta u 

Sarajevu – Pedagoškog fakulteta odnosno budućih edukatora i rehabilitatora uz omogućavanje 

komparacije do sada stečenih znanja iz ove važne oblasti sa novim svjetskim trendovima i 

mogućnostima koje nudi asistivna tehnologija. 

 


